
Подобар систем за оценување значи подобро 
образование 

 
Користењето на резултатите од екстерните оценувања е витално за креирање 

на образовните политики, подобрување на образованието и постигањата на 
учениците. Ова е пораката од дводневната конференција за екстерно 
оценување што почна денес во Скопје, организирана од Проектот на УСАИД за 
основно образование (ПЕП) во соработка со Министерството за образование и 
наука и Проектот на Светска Банка за модернизација на образованието.  
 

Настанот го следеа 80-ина претставници од образовни институции, училишта и 
испитни центри, како и меѓународни експерти вклучени во реформите во 
оценувањето од Македонија, соседните и некои европски држави. 
   
“Преку Проектот на УСАИД за основно образование, развивме стандарди за 
оценување во училиштата и  Етички кодекс за оценување” рече директорот на 

УСАИД мисијата, Мајкл Фриц. “ПЕП обучи околу 6.ооо наставници од сите 
основни училишта во Македонија како да ги применуваат овие стандарди...Но, 
долгорочниот ефект и одржливост од ова ќе биде единствено овозможен ако 
тоа биде  дел од сеопфатен систем за оценување.” 
 

ПЕП работи на унапредување на постоечкиот систем за оценување во 
основното образование за да го зголеми квалитетот на образованието на начин 
кој ќе придонесе за подобрување на поучувањето и наставата, како и за 
оптимални индивидуални постигања кај секој ученик. Проектот помогна во 
развивањето на националните стандарди за оценување, врши обуки за 
наставниците како да се постигнат тие стандарди, креира материјали кои го 

поддржуваат форматиовното оценување и помага во воведување на Етичкиот 
кодекс за оценување во училиштата.  
 
Проектот на УСАИД за основно образование, кој го спроведува Академијата за 
развој на образованието (АЕД) во партнерство со Индијана Универзитетот и 
Македонскиот Центар за граѓанско образование (МЦГО), работи со сите 

државни основни училишта во Македонија. Проектот за основно образование се 
стреми да го подобри квалитетот на наставата, да ги унапреди вештините за 
вработување кај учениците, а исто така работи на реновирање на скоро една 
третина од основните училишта во Македонија. Генерална цел на Проектот на 
УСАИД за основно образование е зајакнување на образованието и процесот на 
децентрализација во Македонија, на нејзиниот пат кон Европската унија.   

 
БЕЛЕШКА ДО УРЕДНИЦИТЕ:     



Американскиот народ, преку УСАИД, има инвестирано преку 500 милиони 
долари во Македонија, започнувајќи од 1993 година. УСАИД имплементира 
проекти кои креираат работни места, ја намалуваат корупцијата и ги 
подобруваат вештините за вработување кај младите луѓе. Овие иницијативи го 
подобруваат квалитетот на животот и ја поддржуваат македонската транзиција 
кон една стабилна и просперитетна демократија. УСАИД обезбедува 

економска и хуманитарна помош во преку 100 земји.  За повеќе информации, 
посетете ја веб страницата: http://macedonia.usaid.gov  

 
     
 


